
KEMENTERIAN PERTANIAN DAN 
INDUSTRI MAKANAN* 
LEMBAGA PEMASARAN PERTANIAN 
PERSEKUTUAN 
LEMBAGA PERTUBUHAN PELADANG 
LEMBAGA PERINDUSTRIAN NANAS MALAYSIA 
LEMBAGA KEMAJUAN IKAN MALAYSIA 
PENGURUSAN PROGRAM DANA JAMINAN MAKANAN 
DI BAWAH PRIHATIN 
 

   

  Perkara Utama 
   

Apa yang 
diaudit? 

 

  Kerajaan telah mengumumkan Pakej Rangsangan Ekonomi bagi 
membantu meringankan beban rakyat dan komuniti perniagaan 
semasa tempoh pandemik akibat penularan Covid-19. Program 
Dana Jaminan Makanan merupakan salah satu program yang 
telah diumumkan di bawah pakej tersebut dengan peruntukan 
berjumlah RM1 bilion. 

 Program Dana Jaminan Makanan dilaksanakan melalui empat 
strategi iaitu Pakej Rangsangan Ekonomi Prihatin Rakyat atau 
PRIHATIN (RM190 juta), Pelan Jana Semula Ekonomi Negara atau 
PENJANA (RM250 juta), peruntukan kepada negeri (RM100 juta) 
dan projek pembangunan (RM460 juta). 

 Pengauditan ini hanya meliputi Program Dana Jaminan Makanan 
di bawah PRIHATIN dengan peruntukan berjumlah RM190 juta. 
Pengauditan ini dilaksanakan untuk menilai sama ada pengurusan 
program telah dilaksanakan dengan berhemat, cekap dan 
berkesan bagi mencapai objektif yang ditetapkan iaitu 
memastikan bekalan makanan kekal terjamin dan mencukupi 
dalam tempoh pandemik dengan menggalakkan pengeluaran 
domestik. 

 Pengauditan meliputi dua bidang utama Audit iaitu prestasi 
program dan pengurusan program Dana Jaminan Makanan di 
bawah PRIHATIN bagi tempoh tahun 2020 hingga 2021. Prestasi 
program dinilai berdasarkan pencapaian output dan pencapaian 
keberhasilan. Pengurusan program pula meliputi dua perkara iaitu 
pengurusan perolehan dan penggunaan peralatan.  

                                                 
* Kini dikenali sebagai Kementerian Pertanian dan Keterjaminan Makanan 

 Pengauditan ini melibatkan empat agensi yang terlibat iaitu 
Lembaga Pemasaran Pertanian Persekutuan (FAMA), Lembaga 
Pertubuhan Peladang (LPP), Lembaga Perindustrian Nanas 
Malaysia (LPNM) dan Lembaga Kemajuan Ikan Malaysia (LKIM). 
Pengauditan ini dilaksanakan terhadap enam skop program 
melibatkan 1,248 projek. 

   
Mengapa ia 

penting 
untuk 

diaudit? 
 

  Untuk menilai sama ada penyaluran pelbagai bantuan kepada 
petani/penternak/nelayan melalui program Dana Jaminan 
Makanan di bawah PRIHATIN telah mencapai objektif ditetapkan 
iaitu memastikan bekalan makanan kekal terjamin dan mencukupi 
dalam tempoh pandemik dengan menggalakkan pengeluaran 
domestik. 

   

Apa yang 
ditemui 

Audit? 

  Secara keseluruhannya, berdasarkan skop pengauditan dapat 
dirumuskan bahawa pengurusan projek adalah memuaskan yang 
mana 78% projek telah berjaya disiapkan dalam tempoh 
ditetapkan. Namun, keberhasilan program tidak tercapai 
sepenuhnya kerana sebahagian projek masih dalam fasa 
pelaksanaan/belum dimulakan sehingga akhir tahun 2021 yang 
menjejaskan sasaran pengeluaran hasil. Pengurusan program 
adalah kurang memuaskan dari aspek pengurusan perolehan 
serta penggunaan peralatan dan menyebabkan manfaat program 
tidak diperoleh secara optimum oleh golongan sasar. Kelemahan 
yang perlu diberi perhatian adalah seperti berikut: 

- Kesemua agensi tidak mencapai sasaran hasil pengeluaran/ 
penerima insentif yang ditetapkan dalam tempoh pandemik. 

- Keputusan LKIM mencadangkan pelantikan anak syarikat 
LKIM yang tidak mempunyai kapasiti untuk beroperasi telah 
menyebabkan proses perolehan bagi dua projek tidak dapat 
diteruskan dan projek tidak dapat dimulakan sehingga akhir 
tahun 2021. 

- Kegagalan mengenal pasti kaedah pelaksanaan projek Pasar 
Nelayan Mobile menyebabkan projek tersebut serta dua 
projek yang berkaitan masih belum dimulakan sehingga akhir 
tahun 2021. 

- Sejumlah RM521,180.16 telah digunakan oleh FAMA untuk 
bayaran pertama perolehan sewaan komputer yang tidak 
termasuk dalam skop Program Dana Jaminan Makanan.  

- 16 jenis peralatan yang dibekalkan oleh LPP, LPNM dan LKIM 
tidak digunakan. Nilai keseluruhan bagi 15 jenis peralatan 
yang tidak digunakan adalah berjumlah RM1.33 juta 
manakala nilai peralatan bagi satu projek tidak dapat 
ditentukan kerana perolehan dibuat secara pukal. 

   

Apa yang 
disyorkan 

Audit? 

  Bagi mengatasi kelemahan yang dibangkitkan, pihak Audit 
mengesyorkan tindakan seperti berikut: 

- Pemantauan terhadap pelaksanaan program perlu dijalankan 
secara berterusan melibatkan semua peringkat bagi 
memastikan program siap dilaksanakan, peruntukan 
dibelanjakan mengikut perancangan dan peralatan yang 
dibekalkan digunakan secara optimum. 

- MAFI dan Agensi menetapkan indikator untuk menilai 
pencapaian objektif program termasuk program yang 
dilaksanakan secara ad hoc bagi memastikan keberkesanan 
pelaksanaan program. 

KEMENTERIAN PERTANIAN DAN INDUSTRI 
MAKANAN* 
LEMBAGA PEMASARAN PERTANIAN PERSEKUTUAN 
LEMBAGA PERTUBUHAN PELADANG 
LEMBAGA PERINDUSTRIAN NANAS MALAYSIA 
LEMBAGA KEMAJUAN IKAN MALAYSIA 
1. PENGURUSAN PROGRAM DANA JAMINAN MAKANAN DI BAWAH PRIHATIN 

 

FAKTA UTAMA  

 

 

 
 

 RM190 Juta 
 Peruntukan Dana 

Jaminan Makanan di 
bawah PRIHATIN 
yang disalurkan 
kepada MAFI 

  RM105.89 Juta 
 Jumlah perbelanjaan 

sehingga 31 Disember 2021 
 1,248 
Projek 
 Bilangan projek 

yang diluluskan 

 973 Projek  
 Projek siap 

dilaksanakan 
sehingga  
31 Disember 2021 

 

       

 Tempoh Pelaksanaan 
Program 

 Tahun 2020 hingga 2021  

 Kementerian 
Pertanian dan 
Industri Makanan 
(MAFI) 

 Kementerian yang bertanggungjawab secara keseluruhan  

 Lembaga Pemasaran 
Pertanian 
Persekutuan (FAMA)  

Agensi pelaksana skop program Stok Bekalan Makanan  

 Lembaga Pertubuhan 
Peladang (LPP)  

Agensi pelaksana skop program Dana Khas Pertubuhan Peladang Kawasan (PPK) 
serta Peningkatan Mobilisasi dan Logistik Bahan Makanan 

 

 Lembaga 
Perindustrian Nanas 
Malaysia (LPNM)  

Agensi pelaksana skop program Insentif Logistik dan Pemasaran Nanas  

 Lembaga Kemajuan 
Ikan Malaysia (LKIM) 

 

Agensi pelaksana skop program Pembekalan Ikan Segar dan Segar Beku serta 
Dana Khas Persatuan Nelayan Kawasan (PNK) 

 

 
 
 
1. LATAR BELAKANG 
 
 

1.1. Kerajaan telah mengumumkan Pakej Rangsangan Ekonomi bagi membantu 
meringankan beban rakyat dan komuniti perniagaan semasa tempoh pandemik akibat 
penularan Covid-19. Program Dana Jaminan Makanan merupakan salah satu program 
yang telah diumumkan di bawah Pakej Rangsangan Ekonomi dengan peruntukan 
berjumlah RM1 bilion. Objektif program ini adalah memastikan bekalan makanan kekal 
terjamin dan mencukupi dengan menyalurkan pelbagai bantuan kepada petani, 
penternak dan nelayan untuk menggalakkan pengeluaran domestik.  
 
1.2. Program Dana Jaminan Makanan dilaksanakan melalui empat strategi iaitu Pakej 
Rangsangan Ekonomi Prihatin Rakyat atau PRIHATIN (RM190 juta), Pelan Jana Semula 

                                                           
* Kini dikenali sebagai Kementerian Pertanian dan Keterjaminan Makanan 

